
“A e dini çfarë është përgojimi?” Ata thanë: "Allahu
dhe i Dërguari i Tij e dinë më së miri." Profeti صلى الله عليه وسلم tha:
“Të përmendësh për vëllanë tënd atë që ai e urren.”

Ebu Hurejra (Allahu qoftë i kënaqur me të!) transmeton se i Dërguari i Allahut صلى الله عليه وسلم ka
thënë: “A e dini çfarë është përgojimi?” Ata thanë: "Allahu dhe i Dërguari i Tij e dinë më
së miri." Profeti صلى الله عليه وسلم tha: “Të përmendësh për vëllanë tënd atë që ai e urren.” Dikush pyeti:

"Çfarë mendon nëse vëllai im e ka atë që e them?" Profeti صلى الله عليه وسلم tha: “Nëse e ka atë që e
thua, pikërisht kjo është përgojim, e, nëse nuk e ka, atëherë i ke bërë shpifje atij.”

[Ky hadith është sahih] [E shënon Muslimi]

Profeti صلى الله عليه وسلم në këtë hadith sqaron realitetin e përgojimit, që është: përmendja për muslimanin
që nuk është i pranishëm diçka që atij nuk i pëlqen, qoftë kjo një nga cilësitë e tij fizike, qoftë
morale. Për shembull, i verbri, mashtruesi, gënjeshtari, e cilësi të ngjashme përçmuese, edhe
nëse këto cilësi janë të pranishme tek ai. Por, nëse ai nuk i ka ato cilësi që u përmendën,
atëherë kjo është më e rëndë se përgojimi, sepse është shpifje ndaj njeriut me diçka që nuk
e ka.

